
2017eko    IRAILAREN  19KO    BILKURAKO   AKTA  

Bilkura: Ohikoa 

Eguna: 2017/09/19

Ordua: 19.00etan

Deialdia: Lehenengoa

Bilduak: 

Olatz Iriarte Argaya. Alkatea 

Luis Lopez Garcia Uceda. Zinegotzia

Ane Garmendia Gorostidi.Zinegotzia

Jokin Garmendia Etxeberria.Zinegotzia 

Mikel Telleria Irastoza.Zinegotzia

Idazkaria: Nekane Lopetegi

GAI ZERRENDA

1- 2017-07,18ko Bilkurako akta onartzea hala balegokio.

2- San Juan bidearen garbiketa dela eta partikularrak egindako lanak ordaintzea.

3- Giltza elektronikoa dela eta beheko lokaletan egin behar duten egokitzapen aurrekontuak aztertu eta dagokiona erabaki.

4- Bake epaitegietako epaile hautaketarako irizpideak erabaki eta izendatzea egitea.

5- Eudelen proposamena, udal langilegoari %1eko igoera aplikatzea 2017 urtean onartzea.

6- Aldundiaren eskaera, Aldapeko eremuetan betelana egiteko baimena onartzea.

7- Irisgarritasun plana egiteko dirulaguntza eskaera aztertu.

8- Alkateak eman dituen ebazpenen berri ematea. 2017/42tik 2017/46 bitarte.

9- Galderak eta eskaerak.

1.-2017-07-18KO BILKURAKO AKTA ONARTZEA HALA BALEGOKIO.

Alkateak bilerari hasera eman ondoren, 2017-07-18ko Bilkurako aktaren izenburuak irakurri eta komentatu dira . Alkateak galdetzen  zerbait zuzentzeko ikusten den .  Mahaikide guztiak ados agertu dira eta  dagoen bezala  onartuta geratu da . 

2.-SAN JUAN BIDEAREN GARBIKETA DELA ETA PARTIKULARRAK EGINDAKO LANAK ORDAINTZEA.

San Juan bidea eta  Azpisaletxeko  bidea  , urtero bezala  garbitu izan dira eta  2017 urtean garbiketa  Belarmendi   enpresak burutu du  2017-06-27ko bilkuran  hartutako erabakiaren arabera .
Bide garbiketak enpresa honek   egiteaz gain , ohikoa den bezala ,  hainbat partikularrek ere  egiten dute , urtean zehar,  bere zatiari dagokion garbiketa  egin  dute . 

Garbiketa honen prezioa , metro linealeko  euro batekoa ezarri zen eta horrela ordaindu izan  da. 
2017  urtean ,  aldiz , bidearen garbiketa exekutatzailea aldatu  da eta prezioa metro linealeko euro baino merkeagoa  atera da . 

Halere , herritarrei honen berri eman ez zaiela eta ,  ERABAKI DA : 

1.-Abali bitarteko jabeari 282 metro lineal garbitu dituela eta 282 euro ordaintzea.

2.-Saletxe baserriko jabeari , 349 metro lineal garbitu dituela eta 349 euro ordaintzea 

3.-2018 urterako,bide garbiketa  nola egingo den , aurrez jakinaraztea . 
3.-GILTZA ELEKTRONIKOA DELA ETA BEHEKO LOKALETAN EGIN BEHAR DUTEN EGOKITZAPEN AURREKONTUAK AZTERTU ETA DAGOKIONA ERABAKI.

Udalaren jabetzako  beheko lokaletako   giltza elektronikoak hainbat arazo eman dituela eta  , obra burutu  zuen Iparraguirre enpresarekin harremanetan jarri zen . 

Iparraguirre enpresak , leiho eta ateak jarri zituen  Geuria eta giltza elektronikoa  jarri zuen  Dorlet enpresa  ere  bildu zituen .

Elkarrekin artean aztertu ondoren , ondorengo proposamenak agertu dituzte :


.-GEURIA ENPRESAK ,  ATEEN  MANTENIMENDUA  EGITEA PROPOSATU DU ,  SEILEKO ZENBATEKOA 423,50 EURO IZANIK BEZA BARNE .

.-GEURIA ENPRESAK  ATE ETA LEHIOEN  DOIKETAK ETA KONPONKETAK EGIN BEHAR  DIRELA  AZALDU DU , LANAREN AURREKONTUA  1433,85 EURO IZANIK .  BEZA KANPO . 


.-DORLET ETXEAK  GILTZA ELEKTRONIKOA  EGOKIAGO ERABILTZEKO INSTALAZIO ELEKTRONIKOA EGITEA PROPOSATU DU ETA  HORRETARAKO  EGIN BEHAR DIREN LANAK  3.914,42  EURO DIRA. BESTE PROPOSAMENA ERE ESKATU DA ,  ATE GUTXIAGOEI EGIN DA, ETA   2228,84 EURO IZANGO DIRELA  ADIERAZI DU . 


.-INSTALAZIO ELEKTRIKOA EGITEKO  AURREKONTUA  890,37 EURO DIRA , BEZA KANPO . 

Guzti  hau ikusita  ziurtasunik ikusten ez denez , eta orain ateek ondo daudela ikusita , momentuz dagoen bezala uztea erabaki da .

4.-BAKE EPAITEGIETAKO EPAILE HAUTAKETARAKO IRIZPIDEAK ERABAKI ETA IZENDATZEA EGITEA.

Botere Judizialeko  lege Organikoko  101 artikuluek eta hurrengoak  , eta ekainaren  7ko  371995 Bake epaileei buruzko  araudiak  xedatutakoaren arabera  , eta epea iragan denez ,  Baliarraingo bake epaitegirako epaile eta epaile ordea izendatze  lanari ekin behar zaiola aditzera eman da . 

Publizitatea egin da    herri mailan eta interesa dutenek bi  izan dira : Miren Garmendia eta   Edurne Aranburu .
Mahaikideek, interesatuen  elkarrizketatu ondoren , ERABAKI DUTE  : 

1.-Miren  Garmendia Etxeberria  epailea izendatzea 

2.-Edurne Aranburu , epaile ordea izendatzea .
5.-EUDELEN PROPOSAMENA, UDAL LANGILEGOARI %1EKO IGOERA APLIKATZEA 2017 URTEAN ONARTZEA.

Eudelen aldetik , udaleko langileei  2017 urterako  %1eko igoera egiteko proposamena  agertu da , ondoren adierazten den bezala  : 

 LANGILEEN ORDAINSARIEI BURUZKO GOMENDIOA 2017KO EKITALDIRAKO 
2017ko ekainaren 28an, 2017. urteko Estatuko Aurrekontu Orokorren ekainaren 27ko 3/2017 Legea argitaratu zen Estatuko Aldizkari Ofizialean. 

Langileen gastuei buruzkoa den lege horren Hirugarren Tituluak honako hau xedatzen du 18. artikuluan. Bi:“2017. urtean, sektore publikoko langileen ordainsarien igoera globala ez da inola ere izango 2016ko abenduaren 31n indarrean zeuden ordainsariak baino %1 handiagoa, konparatutako bi denboraldien homogeneotasunari dagokionez, hala langileei begira, nola antzinakotasunari begira”. 
2017ko uztailaren 13an izandako bileran, EUDELen Batzorde Eragileak hori aztertu du, eta komenigarritzat jo du EAEko udaletan artikulu horren interpretazioa eta ezarpena erraztea eta bultzatzea, langile publikoentzat ahalik eta onuragarrien izan dadin. Gainera, hori lagungarria izan daiteke UDALHITZ 2017 Akordio Arautzailearen negoziazioari begira. Horiek horrela, udalei, mankomunitateei eta gainerako erakunde publikoei GOMENDATZEN DIE neurri hau onar dezaten: 

%1EKO ORDAINSARI IGOERA 2017KO EKITALDIAN 
2017ko ekitaldian, sektore publikoko langileen ordainsariek %1eko igoera izatea, 2016ko abenduaren 31n indarrean zeuden ordainsariekin alderatuta, konparatutako bi denboraldien homogeneotasunari dagokionez, hala langileei begira, nola antzinakotasunari begira, 2017. urteko Estatuko Aurrekontu Orokorren ekainaren 27ko 3/2017 Legeak 18.2 artikuluan jasotako aukerarekin bat etorrita. 

Neurria ezartzean, dagozkion doikuntzak egin beharko dira, ordainsarien igoerak urte honetako urtarriletik aurrera izan ditzan ondorioak. 

EUDEL; 2017/07/13

Mahaikideek  ERABAKI DUTE : 

Udaleko langileei , bere ordainsarietan , %1eko igoera aplikatzea urtarriletik hasita . 

6.-ALDUNDIAREN ESKAERA, ALDAPEKO EREMUETAN BETELANA EGITEKO BAIMENA ONARTZEA.

Aldundiak , Baliarraingo saneamenduaren eta Gi-3851 errepidea 1+350 eta 2+010 artean  zabaltzeko proiektuaren  barruan  lur betelana  egitea   aurreikusita du  BA -22 eta BA-25 kutxatilen artean .

Lur  betelanaren  bolumena  989,88 m3 etakoa da  eta  katastroko 01 poligonoko  032 partzelan kokatzen da . 
Betelanaren  arrazoia , udalak aurreikusita duen  garapen urbanistikoa  egunen batetan gauzatu ahal  izateko   aurreikuspena egin behar denez , betelana egitea behartzen du . Era honetara , garapen urbanistiko honetarako exekutatu behar den saneamendu lana    bateragarria izan behar du .
 Otsailaren 27ko 3/1998 legea Euskal Autonomi Erkidegoko  ingurumenaren babesa arautzen duenak , honelako kasuetan  jarduera sailkatua  da baino  ingurumen inpaktu  azterketa egitea ez dago behartuta ,  jardueraren kopuruagatik . 

Betelan  hau  ,  Saneamendu proiektuaren barruan aurreikusitako  atal bat  da eta  , proiektuak bere aldetik legeak eskatzen dituen baldintzak beteak dituela 

esan   daiteke . Horregatik ,  mahaikideek  ERABAKI DUTE : 

1.-Saneamendu lanaren barruan aurreikusitako betelana   burutzeko baimena onartzea,  ingurumenaren  azterketa  berririk  egin beharrik gabe .

7.-IRISGARRITASUN PLANA EGITEKO DIRULAGUNTZA ESKAERA AZTERTU.

Idazkariak  jakitera ematen du , Jaurlaritzak  irisgarritasun planak burutzeko  diru laguntzak arautzen dituen deialdia argitara eman dela .

Baliarraingo udalaren kasuan ,  Zartagi ostatuari  igogailua jartzeko diru laguntza  eskatu ahal   izateko , ezinbestekoa izango  da aurrez irisgarritasun plana egina izatea .

Horregatik , deialdiren  babesean ,    diru laguntza eskaera bideratzea erabaki da . Aurrerantzean irisgarritasun  plana burutu edo ez   burutu baloratuko da , onartzen  duten laguntzaren zenbatekoaren arabera , eta  igogailua jartzearen kostuaren arabera .

8.-ALKATEAK EMAN DITUEN EBAZPENEN BERRI EMATEA. 2017/42TIK 2017/46 BITARTE.

Alkateak denboraldi honetan  eman dituen  ebazpenak dira : 

2017/42:  Ikastaroen  laguntza ebazpenak 

2017/43: Ikastaroen laguntza ebazpenak 

2017/44: Hainbat ordainketa : 3430,19 €

2017/45: Parrila erabiltzeko baimena 

2017/46: Hainbat ordainketa : 1124,11€

Mahaikideek jakinaren gainena geratu dira .

9.-GALDERAK ETA ESKAERAK.

1.-Hiriguneko ur zikinak  zuten norabidean ,  ur zikin kopurua handia dela eta , hainbat urteetan  , Irabi azpi eta  Gorostartzu baserriaren  lur sailetan kalteak sortu direla eta kexa jaso ondoren , bertara joan zirela ikustea . 

Gorostartzuko jabeak basoa atera behar duela eta  bertara iristeko arazoak dituela , ur zikinak zoruan egin zuen sakonera   dela medio .

Bertan ikusi ondoren , konponbidea emateko    bi puntuetan   ur hodia jarri eta lurrarekin estali eta txukunketa eginez  arazoari irtenbidea emateko  aukera ikusi dela .
Lan honen  aurrekontua , beza kanpo  2.780 eurotakoa da .

Udalak bere aldetik , egindako kaltearen  irtenbidea emateko , 2780 eurotako gastua egitea onartzea erabaki du eta honen berri  Irabi azpi eta Gorostartzuko jabeei jakinaraztea .

Eta Udalak lan  hori egin aurretik ,  kexa aurkeztu duenen aldetik ,  adostasuna   jasotzea komeni dela  ikusi da .

Beraz , bilera batetara deitu eta  udalaren  asmoa agertzeko geratzen da . 

Eta besterik ezean , bilera amaitutzat eman zuen alkateak ..

Alkateak 




Idazkariak

Andra Mari Zeruratzearen Enparantza 9– ( 943889003  - 20259 Baliarrain ● Gipuzkoa     udala@baliarrain.eus www.baliarrain.net[image: image1.png]

